
Број: 02 - __________                                                                                                П Р Е Д Л О Г
_______ 2021 година                                                                                                  
С к о п ј е                                      
                                                                                                                 
ЗАПИСНИК
од Осумдесет и втората седница на Управниот одбор на
Фондот за здравствено осигурување на Република Северна Македонија,
одржана на 26 јануари 2021 година со почеток во 14.00 часот 
во просториите на Фондот 

Присутни членови на Управниот одбор:
· Д-р Ридван Асани, претставник од Министерството за здравство - претседател; 
· Д-р Љубиша Каранфиловски, претставник од Сојузот на синдикатите на Македонија – член;
· Д-р Димитар Димитриевски, претставник на пензионерите во Република Северна Македонија – член;
· Проф. Д-р Назми Ејупи, претставник на стопанствениците во Република Северна Македонија  - член.
· Д-р Менде Диневски, претставник од Лекарската, Фармацевтската и Стоматолошката комора на Македонија – член.

Отсутни членови на Управниот одбор:
· Дејан Николовски, претставник од Министерството за финансии - заменик на претседателот;
· Проф. Д-р Ненад Гавриловиќ, претставник на осигурениците  - член.

Присутни од ФЗОРСМ:
· Стево Крстевски, В.Д. директор на ФЗОРСМ;
· Фатон Ахмети, В.Д. директор на ФЗОРСМ;
· Миле Сугарев, директор на секторот за финансиски прашања;
· Христо Трповски, раководител на одделението за регрес и судски постапки, во својство на записничар.

Претседателот ја отвори и водеше седницата. На почетокот утврди дека се присутни пет членови на Управниот одбор со што условите за полноважно работење и одлучување се исполнети. Потоа го прочита претходно доставениот 

П Р Е Д Л О Г - Д Н Е В Е Н  Р Е Д

1. Предлогот за изменување на договорниот надоместок за јавните здравствени установи за 2021 година;
2. Предлог за утврдување на договорен надоместок за здравствени установи кои вршат медицинска рехабилитација како продолжено болничко лекување (бањи) во 2021 година;
3. Предлог за дополнување на Одлуката за  утврдување на висината на вкупниот договорен надоместок на здравствените установи за обезбедени услуги од областа на специјалистичко - консултативната здравствена заштита за 2021 година;
4. Предлог договорен надоместок  за извршени услуги на осигурените лица кои се на хронична хемодијализа за  периодот јануари-јуни 2021 година;
5. Предлог за утврдување на договорен надоместок за Македонска академија на науките и уметностите (МАНУ)  за  лабораториски услуги од областа на молекуларна биологија и генетско инженерство во РМ  во  2021 година;
6. Предлог за утврдување договорен надоместок  на приватните здравствени установи, кои имаат склучено додговор со Фондот за услуги од областа на очна хирургија во 2021 година;
7. Разно.

Предлогот беше едногласно прифатен, со што за работата на Осумдесет и втората седница Управниот одбор едногласно го усвои следниот  

Д Н Е В Е Н  Р Е Д

1. Предлогот за изменување на договорниот надоместок за јавните здравствени установи за 2021 година;
2. Предлог за утврдување на договорен надоместок за здравствени установи кои вршат медицинска рехабилитација како продолжено болничко лекување (бањи) во 2021 година;
3. Предлог за дополнување на Одлуката за  утврдување на висината на вкупниот договорен надоместок на здравствените установи за обезбедени услуги од областа на специјалистичко - консултативната здравствена заштита за 2021 година;
4. Предлог договорен надоместок  за извршени услуги на осигурените лица кои се на хронична хемодијализа за  периодот јануари-јуни 2021 година;
5. Предлог за утврдување на договорен надоместок за Македонска академија на науките и уметностите (МАНУ)  за  лабораториски услуги од областа на молекуларна биологија и генетско инженерство во РМ  во  2021 година;
6. Предлог за утврдување договорен надоместок  на приватните здравствени установи, кои имаат склучено додговор со Фондот за услуги од областа на очна хирургија во 2021 година;
7. Разно.

Потоа се пристапи кон разгледување на точките на дневниот ред. 

ТОЧКА 1 - Предлогот за изменување на договорниот надоместок за јавните здравствени установи за 2021 година

Објаснување на предлогот даде Миле Сугарев. Најпрвин ги објасни изворите од кои се обезбедени средства за зголемување на надоместоците на јавните здравствени установи, како се предлага да се распределат, како и колку средства ќе останат како резерва. Истакна и дека порастот на буџетот во споредба со претходната година е мал како и дека многу средства биле издвоени за справување со корона кризата. Потоа наведе дека, со оглед на потребите и можностите, предлогот за измена на договорниот надоместок за јавните здравствени установи за 2021 година  се однесува на зголемување кај вкупно 43 здравствени установи. Вкупното зголемување е во износ од 601,400,000  денари. Кај клиниката за детски болести има намалување на буџетот за 15 милиони денари кои се однесуваа за цистична фиброза, а се оставени 15 милиони денари за услугите за хормон за раст.

По објаснувањето се разви дискусија во која учествуваа членовите на Управниот одбор и директорите на Фондот.

Во дискусијата Димитар Димитриев наведе дека е потребно да се издвојуваат повеќе средства за Клиниката за државна кардиохирургија, потенцирајќи дека средствата што сега се предвидени се мали, посебно во споредба со средствата наменети за приватните кардиохируршки болници.

Директорот Ахмети објасни дека со Клиниката за државна кардиохирургија биле одржани разговори и дека била договорена и динамика за движењето на надоместокот во наредниот период соодветно на нивните потреби и можности.

Во продолжение Љубиша Каранфиловски ја истакна потребата Фондот поцврсто да ја заземе својата позиција како купувач на услуги при што посебно да инсистира на квалитетот на услугите преку склучување на договори со акредитирани здравствени установи кои даваат соодветни услуги.

Потоа претседателот Асани ја сублимира дискусијата истакнувајќи дека дел од укажувањата се однесуваат на работи во домен на државата, односно на Министерството за здравство и на Владата кои треба да спроведат политики и да инвестираат во условите за работа во јавното здравство. Потоа повика членовите на Управниот одбор да се произнесат за предлогот за изменување на договорниот надоместок за јавните здравствени установи за 2021 година.

Сите членови се изјаснија за предлогот, со што Управниот одбор едногласно донесе

Одлука
за утврдување на вкупниот договорен надоместок на јавните здравствени установи за 2021 година

ТОЧКА 2 - Предлог за утврдување на договорен надоместок за здравствени установи кои вршат медицинска рехабилитација како продолжено болничко лекување (бањи) во 2021 година

Објаснување на предлогот даде Миле Сугарев. Наведе дека  на 29 декември 2020 година Управниот одбор утврди технички буџети за 2021 година за приватните здравствени установи кои вршат медицинска рехабилитација како продолжено болничко лекување. По направените анализи за извршените здравствени услуги во текот на 2020 година се укажа потреба од прераспределба на средствата наменети за медицинска рехабилитација како продолжено болничко лекување, поради што се предлага усвојување на нови договорни надоместоци за 2021 година.

По објаснувањето, дискутираа членовите на Управниот одбор при што дадоа свои мислења и насоки за распределбата на средствата наменети за установи кои вршат медицинска рехабилитација. 

По изготвувањето на дополнет предлог за распределбата на средствата, Управниот одбор едногласно донесе

Одлука
за изменување на Одлуката за  утврдување на висината на вкупниот договорен надоместок на здравствената установа „Катлановска бања“ ДОО – Катланово за 2021 година

Одлука
за изменување на Одлуката за  утврдување на висината на вкупниот договорен надоместок на Специјалната болница по физикална медицина и рехабилитација „Дебарски бањи - Цапа“ – Дебар за 2021 година

Одлука
за изменување на Одлуката за  утврдување на висината на вкупниот договорен надоместок на Специјалната болница по физикална медицина и рехабилитација АД „Негорски бањи“ Негорци – Гевгелија за 2021 година

и
Одлука
за изменување на Одлуката за  утврдување на висината на вкупниот надоместок за АД „Цар Самуил“ – Банско за 2021 година

ТОЧКА 3 - Предлог за дополнување на Одлуката за  утврдување на висината на вкупниот договорен надоместок на здравствените установи за обезбедени услуги од областа на специјалистичко - консултативната здравствена заштита за 2021 година и предлог за изменување на Одлуката за  утврдување на висината на вкупниот договорен надоместок на здравствените установи за обезбедени услуги од областа на лабораториските испитувања во специјалистичко - консултативната здравствена заштита по упат на избран лекар за 2021 година

Во рамките на оваа точка на дневниот ред Управниот одбор, врз основа на предлозите содржани во работните материјали за седницата, едногласно донесе

Одлука
за дополнување на Одлуката за  утврдување на висината на вкупниот договорен надоместок на здравствените установи за обезбедени услуги од областа на специјалистичко - консултативната здравствена заштита за 2021 година
и
Одлука
за изменување на Одлуката за  утврдување на висината на вкупниот договорен надоместок на здравствените установи за обезбедени услуги од областа на лабораториските испитувања во специјалистичко - консултативната здравствена заштита по упат на избран лекар за 2021 година

со кои се утврди договорен надоместок за една здравствена установа со која Фондот склучи договор и се изменија договорните надоместоци на две установи поради промена на бројот на тимови односно поради раскинување на договорот помеѓу Фондот и здравствената установа.

ТОЧКА 4 - Предлог договорен надоместок  за извршени услуги на осигурените лица кои се на хронична хемодијализа за  периодот јануари-јуни 2021 година

Управниот одбор без дискусија, врз основа на предлозите содржани во работните материјали за седницата, едногласно донесе

Одлука
за изменување на Одлуката за  утврдување на висината на вкупниот договорен надоместок на ПЗУ Центар за дијализа „Нефроплус“ - Кавадарци 
за првиот квартал на 2021 година

Одлука
за изменување на Одлуката за  утврдување на висината на вкупниот договорен надоместок на ПЗУ Специјална болница за нефрологија и дијализа „Диамед“ - Скопје за првиот квартал на 2021 година
и

Одлука
за изменување на Одлуката за  утврдување на висината на вкупниот надоместок на ПЗУ Центар за дијализа „Диамед Македонија“ - Скопје 
за првиот квартал на 2021 година

ТОЧКА 5 - Предлог за утврдување на договорен надоместок за Македонска академија на науките и уметностите (МАНУ)  за  лабораториски услуги од областа на молекуларна биологија и генетско инженерство во РМ  во  2021 година

Во рамките на петтата точка на дневниот ред, по објаснувањето дадено од Миле Сугарев и кусата дискусија на членовите која следеше, Управниот одбор едногласно донесе 

Одлука
за  утврдување на висината на вкупниот договорен надоместок на Македонската академија на науките и уметностите (МАНУ) за 2021 година

ТОЧКА 6 - Предлог за утврдување договорен надоместок  на приватните здравствени установи, кои имаат склучено додговор со Фондот за услуги од областа на очна хирургија во 2021 година

Во рамките на шестата точка на дневниот ред, членовите на Управниот одбор дискутираа за предложените надоместоците за услуги од областа на очната хирургија. Во дискусијата се отворија одредени прашања и дилеми, поради кои Управниот одбор одлучи точката да се симне од дневниот ред, а повторно да се разгледа на некоја од следните седници за кога да биде подготвен дополнет предлог материјал.

ТОЧКА 7- Разно

Во рамките на точката разно, претседателот на Управниот одбор побара на следната седница Управниот одбор да биде известен за состојбата со применувањето на Законот за употреба на јазиците во работењето на Фондот.

Со тоа дневниот ред беше исцрпен и Управниот одбор во 15.45 часот заврши со работата на Осумдесет и втората седница. 
                
                            Записничар,                               Управен одбор/Bordi drejtues
                        Христо Трповски                                 Претседател/Kryetar,
                                                       D-r Ridvan ASANI

